МИНИСТЕРСТВО ЗА ТРУД И СОЦИЈАЛНА ПОЛИТИКА

П Р Е Д Л О Г- З А К О Н

за изменување и дополнување на Законот за социјалната заштита
по скратена постапка
Скопје, октомври , 2012 година

ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ 

   СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Во Република Македонија социјалната заштита како област е уредено со Законот за социјалната заштита (“Службен весник на Република Македонија” бр. 79/09,  36/11 и 51/11).

Предложените измени и дополнувања на овој закон се во насока на покачување на висината на основицата за остварување и користење на правото на социјална парична помош и постојана парична помош. 

II. ЦЕЛИ, НАЧЕЛА И ОСНОВНИ РЕШЕНИЈА 

Предлогот на законот за изменување на Законот за социјалната заштита се заснова на истите начела согласно кои е  донесен Законот за социјалната заштита.

Предложените измени и дополнувања на Законот за социјалната заштита ги содржи следниве решенија:

Се врши покачување на основицата за пресметување  на висината на социјалната парична помош и постојаната парична помош.
III.ОЦЕНКА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

За спроведување на овој закон, потребните финансиските средства за остварување на правото на социјална парична помош и постојана парична помош во повисок износ ќе се се обезбедат од  буџетските средства на Министерството за труд и социјална политика за 2013 година.

IV.ПРОЦЕНКА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на овој закон, не се потребни дополнителни финансиски средства од Буџетот на Република Македонија за 2012 година.
V. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЕКСПРОПРИЈАЦИЈА

Со оглед на тоа што не се работи за обемен и сложен закон, согласно член 170 од Деловникот на Собранието на Република, се предлага овој закон да се донесе по скратена постапка.

Предлог  на
Закон за изменување и дополнување на Законот за социјалната заштита

Член 1
           Во Законот за социјалната заштита ( “Службен весник на Република Македонија” бр. 79/09, 36/11 и 51/11 ), во член 47 во ставот 1  износот  ,, 2.140 “  се заменува со износот „  2.334  “.

Во ставот 3 точката се брише и се додаваат зборовите „ и претставува основица за висината за социјална парична помош за наредната година.“ 

По ставот 3 се  додава нов став 4 кој гласи :
,, Во случај кога порастот на трошоците на живот за претходната година се со негативен предзнак, не се врши усогласување на основицата “.

Ставот 4 станува став 5.

Ставот 5 се брише.

Член 2


Во член 61  алинејата 1 се менува и гласи:

„ – за носителот на правото 3.502 денари;“.

По ставот 1 се додаваат два  нови става 2 и 3,  кои гласат:
„ Висината на правото од став 1 алинеја 1 на овој член, се усогласува со порастот на трошоците на живот за претходната година, објавени од Државниот завод за статистика, во јануари за тековната година и претставува висина на правото на постојана парична помош  за носителот за наредната година.
Во случај кога порастот на трошоците на живот за претходната година се со негативен предзнак,  не се врши усогласување на висина на постојаната парична помош “.

Член 3


Овој закон влегува во сила осмиот ден од денот на објавувањето во ”Службен весник на Република Македонија“, а ќе отпочне да се применува од 1 март 2013 година.

ОБРАЗЛОЖЕНИЕ

ПРЕДЛОГОТ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА СОЦИЈАЛНАТА ЗАШТИТА
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГОТ НА ЗАКОНОТ:
Со предложената измена во членот 1 се врши утврдување на повисок износ од 5% на висината на правото на социјална парична помош. При тоа како основица се зема утврдениот износ на основицата за исплата на ова право во 2009 година, усогласена со порастот на трошоците на живот објавени од Државниот завод за статистика во јануари 2012 година.
Во членот 2 се врши утврдување на повисок износ од 5% на висината на правото на постојана парична помош. При тоа како основица се зема утврдениот износ на основицата за исплата на ова право во 2009 година, усогласена со порастот на трошоците на живот објавени од Државниот завод за статистика во јануари 2012 година.
Воедно се врши прецизирање и правилно усогласување  со порастот на трошоците на живот на висината на правото на социјална парична помош и постојана парична помош.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Постои меѓусебна поврзаност на предложените решенија со одредбите на Законот за социјалната заштита
III. ПОСЛЕДИЦИ КОИ ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените решенија се врши  покачување на висината на основицата за остварување на правото на социјална парична помош и социјална парична помош за 5 %, сметано од март 2013 година. 
ТЕКСТ НА ОДРЕДБИТЕ ОД ЗАКОНОТ ЗА СОЦИЈАЛНАТА ЗАШТИТА КОИ СЕ МЕНУВААТ

Член 47

Висината на социјалната парична помош за носителот на правото изнесува 2.140 денари ( во натамошниот текст: “основица”).

За секој следен член на домаќинството основицата се зголемува за коефициент 0,37, а најмногу до пет члена. 

Висината на социјалната парична помош од став 1 на овој член, се усогласува со порастот на трошоците на живот за претходната година, објавени од Државниот завод за статистика, во јануари за тековната година.

Правото на социјална парична помош се исплатува како разлика помеѓу  утврдениот износ на социјалната парична помош  и вкупните приходи по сите основи  на сите членови на домаќинството.

Доколку износот на социјалната парична помош е понизок од 100 денари, истата не се исплатува.





Член 61

Висината на  постојаната парична помош изнесува:

- за носителот на правото основицата утврдена во член 47 став 1 на овој закон се зголемува за коефициент 1,5,
-  за еден соуживател  висината на правото за носителот се зголемува за коефициент 0,40 и
- за два и повеќе соуживатели висината на правото за носителот се зголемува за коефициент 1,0.

